
GOUVÈNÈ CUOMO ANONSE ANTANT TRAVAY ANT OTORITE TRANSPÓTASYON METROPOLITEN AK 

SENDIKA RAIL ROAD LONG ISLAND 

 

Gouvènè Andrew M. Cuomo, Prezidan ak PDG Otorite Transpòtasyon Metropoliten (MTA) Thomas F. 

Prendergast, ak Prezidan Sendika United Transportation Anthony Simon, ki reprezante yon kowalisyon uit 

sendika travayè Long Island Rail Road (LIRR), jodia te anonse yon antant pou regle yon konfli kontra ki dire 

depi katran ant MTA ak sendika yo. Antant lan bay 17 pousan ogmantasyon salè ki rekòmande pa Konsèy 

Ijans Prezidansyèl, e li gen ladan premye kontribyson pou frè asirans swen sante ki soti nan men 5,400 

travayè ki reprezante yon kowalisyon uit sendika pandan lap pwoteje pasaje yo ak stabilite alontèm MTA.  

 

“Chemendefè Long Island se yon atè enpòtan nan konekte pati sid rejyon an, e fi ak gason yo ki 

kontwole fonksyonman l jwe yon wòl enpòtan nan lavi pasaje nou yo ak nan kominote yo ke LIRR 

desèvi,”Gouvènè Cuomo te deklare. “Rezoud konfli kontra sa a se bon bagay ki dwe fèt, e antant lan nou 

te rive jwenn jodia ekitab pou tout pati yo. Li rekonèt anpil kontribisyon anplwaye LIRR kap travay san 

relach yo, pandan lap egalman kenbe entegrite fiskal MTA. Mwen remèsye tout moun ki te patisipe nan 

negosyasyon sa yo, espesyalman Prezidan UTU Anthony Simon ak Prezidan MTA Tom Prendergast, 

moun sa yo te devwe kolektivman a bezwen pasaje LIRR yo ki te rann atant sa a posib.” 

 

“Atant nou te rive jwenn jodia avèk èd Gouvènè Cuomo se jis sa li tap defann - yon kontra ki rezonab ak 

jis ki pral pèmèt pasaje chemendefè ki pi okipe nan peyi a pou kontinye sèvi moun Long Island,”Prezidan 

MTA Long Island Thomas F. Prendergast te deklare. “Toulède pati yo te fè konpwomisyon pou rive 

jwenn yon atant ki bay anplwaye nou yo ogmantasyon yo merite pandan lap bay stabilite finansye 

alontèm pou MTA. Mwen vle eksprime remèsiman mwen a tout anplwaye LIRR yo ki kontinye bay sèvis 

fyab ak ansekirite pandan tout diskisyon sa yo, e a kliyan nou yo ki kapab kounye a asire sou sèvis la ki 

pap gen entèripsyon.” 

 

“Antant jodia bay yon kontra ekitab ak jis pou anplwaye aktyèl ak pwochen yo e nou pa tap ka fè l san 

sipò Gouvènè a,” te deklare Prezidan Sendika United Transpòtasyon Anthony Simon. “Travayè nou yo 

deplase plizyè santèn milye pasaje pa jou e sèvis yo entegral nan ekonomi New York. Nan non 5,400 

manm sendika kap travay san relach ki te patisipe nan negosyayson sa yo, mwen remèsye Gouvènè a 

pou efò l, ak MTA paske li te rive nan yon konpwomi.” 

Daprè tèm antant lan, baze sou rekòmandasyon Konsèj Ijans Preizidansyèl, anplwaye aktyèl LIRR yo pral 

resevwa 17 pousan ogmantasyon sou yon peryòd 6-1/2 ane. Pou asire aksesibilite alontèm ogmantasyon 

salè sa yo, tout anplwaye yo pral pou premye fwa kontribye nan frè pou asirans swen sante yo e nouvo 

anplwaye yo pral gen diferan pwogresyon salè ak kontribisyon plan pansyon.  

 

Kontra sa a pa pral gen enpak sou tarif MTA e li pral akomode nan revizyon plan finansye MTA.  

 

Tantativ akò sa a sijè a apwobasyon pa komite egzekitif uit sendika Long Island Rail Road ak ratifikasyon 

manm yo, ak apwobasyon ilteryè pa komite MTA.  

### 

 

Wa p jwenn lòt nouvèl nan sitwèb www.governor.ny.gov 

Eta New York | Executive Chamber | press.office@exec.ny.gov | 518.474.8418 

************************************ 

WE WORK FOR THE PEOPLE 
PERFORMANCE * INTEGRITY * PRIDE  

 


